
11

cun emoziuns e numerusas memorias. Ladinamein suenter la 
decisiun ha la suprastonza communala perquei fatg 
ponderaziuns davart il diever futur dalla casa da scola. Per 
rimnar ideas ha ella organisau ils 27 da schaner 2017 in 
workshop cun differents exponents. A caschun da quei 
workshop han ils participonts elaborau differentas ideas. Denter 
auter ei era l‘idea habitar@giuven naschida.

L’idea habitar@giuven ha cunteniu la realisaziun da 
habitaziuns per giuventetgna en casa da scola. Quella idea ha 
ina cumissiun persequitau e sviluppau vinavon ils meins 
suandonts. Per mauns dalla radunonza communala dil 
december 2018 ha la cumissiun elaborau en collaboraziun cun il 
biro d’architectura spacial design, Trun in project da treis 
habitaziuns per la giuventetgna. Naven dil schaner 2019 
entochen la fin zercladur 2019 ein las habitaziuns vegnidas 
baghegiadas, aschia ch’ils novs locaturs han saviu prender 
dimora en las habitaziuns il fenadur 2019. El denter temps ha ei 
dau pliras midadas da locaturs. Entochen oz eis ei semussau 
ch’igl ei buc in grond problem da schar a tscheins las 
habitaziuns.

visualisaziun fassada sid

Messadi per la radunonza communala dils 22032022 allas 
20.00 uras a Sumvitg

La suprastonza communala suttametta a Vus las suandontas 
fatschentas:
1. Avertura e beinvegni
2. Elecziun da 2 dumbravuschs
3. Protocol dalla davosa radunonza communala dils 2202

2022
4. Tractaziun ed approbaziun dil project habitaziuns casa da 

scola Sumvitg e concessiun dil credit brut da 985’000 francs
5. Tractaziun ed approbaziun dil project Salischinas e 

concessiun dil credit brut da 821’000 francs
6. Tractaziun ed approbaziun dil project sanaziun Via Naustgel 

e concessiun dil credit brut da 2’400’000 francs per mauns 
dalla votaziun all’urna

7. Tractaziun ed approbaziun dalla revisiun parziala dils statuts 
digl Uffeci funsil Cadi

8. Orientaziuns
9. Varia

Tractanda 3: Protocol

Il protocol dalla radunonza communala dils 22022022 ei 
exponius public e disponibels sin la pagina d’internet naven dils 
04032022 duront 30 dis. Il protocol sa vegnir abonnaus. Ils 
cuosts da porto da frs. 2.50 per protocol vegnan tschentai a 
quen als abonnents. 

Tractanda 4: Tractaziun ed approbaziun dil project 
habitaziuns casa da scola Sumvitg e concessiun dil credit 
brut da 985'000 francs

Duront biabein 50 onns ha la casa da scola Sumvitg surviu sco 
liug d‘instrucziun per ils affons dalla vischnaunca da Sumvitg e 
dapi la fundaziun dil Consorzi da scola SumvitgTrun igl onn 
2013 era per affons dalla vischnaunca da Trun. Muort il diember 
d‘affons ch‘ei sereducius ils davos onns cuntinuadamein ha la 
suprastonza communala decidiu sin proposta dil cussegl da 
scola da serrar la casa da scola da Sumvitg sin la fin digl onn da 
scola 2016/2017. Serrar ina casa da scola ei adina cumbinau 

Fasa da preproject
Suenter bien dus onns experienza ordvart positiva cun las 

habitaziuns ha la suprastonza communala decidiu en sia seduta 
dils 9 da mars 2021 da sclarir las pusseivladads ed igl interess 
per habitaziuns ell’emprema alzada dalla casa da scola. Per 
questa lavur ha la suprastonza communala elegiu ed incaricau 
ina cumissiun.

 Alla cumissiun fan part:
– Candinas Armin, Rabius, president communal
– Collenberg Fabian, Sumvitg, canzlist communal
– Deplazes Alexander, Surrein
– Tuor Lucas, Cumpadials
– Monn Martin, Sumvitg
– Wieland Plazida, Cumpadials

visualisaziun stiva

Quater dils sis commembers dalla cumissiun han gia fatg part 
dalla cumissiun per il project habitar@giuven. Entras quei ha 
saviu vegnir garantiu cuntinuitad e las experientschas e savida 
dall’emprema etappa. Suenter in’emprema analisa dil diever 
actual e dils basegns ha la cumissiun decidiu d’elaborar ina 
studia per habitaziuns per famiglias. Sco architect dil preproject 

ei Patrick Rothmund dil biro spacial design vegnius incaricaus. 
Suenter pliras sedutas ei il preproject staus preparaus il fenadur 
2021 sco basa per far ina retscherca d’interess. Cun in avis el 
FUS ein las habitaziuns vegnidas screttas ora sin la pagina 
d’internet dalla vischnaunca e sin la pagina www.newhome.ch. 
Risguardond ils resuns positivs ed igl interess demussau ha la 
suprastonza communala decidiu en sia seduta dils 31 d’uost 
2021 da surdar la planisaziun dil project al biro d’architectura 
spacial design.

Project habitaziuns per famiglias
En stretga collaboraziun cun la cumissiun ha il biro incaricau 

elaborau il project en detagl e scret ora las lavurs. Il project 
preveda ella alzada a miez dalla casa da scola duas habitaziuns 
grondas da 5.5 stanzas. Las habitaziuns vegnan realisadas per 
ils basegns da famiglias. Mintga habitaziun posseda dus locals 
sanitars. Ultra da quei vegn baghegiau sco gia tier las 
habitaziuns sisum reduits per diever da tgaminada. Las 
habitaziuns possedan ina maschina da lavar resti ed ina 
schigentera. Plinavon eis ei previu da baghegiar per mintga 
habitaziun in pign balcun en fuorma d’ina lodge. Las habitaziuns 
porschan cun ils rodund 160 m2 fetg bia spazi da viver. 
Habitaziuns cun in tal generus spazi dat ei strusch sin la fiera 
d’immobilias en nossa regiun. 

Cuosts e plan da termins
Ils cuosts totals muntan a 985’000 francs. Quei calcul da 

cuosts sebasa sin las offertas inoltradas.

lavurs preparatoricas frs. 69’000
cuosts da baghegiar frs. 750’000
cuosts da planisaziun frs. 153’000
cuosts accessoris e reserva frs. 13’000
total frs. 985’000

Cun las lavurs eis ei previu d’entscheiver igl avrel 2022. Tenor 
plan da termins dueien las lavurs vegnir terminadas sin la fin 
november 2022 e las habitaziuns affittadas naven 
dall‘entschatta december 2022.

visualisaziun bogn

Ponderaziuns generalas
La construcziun da habitadis s‘auda buca tier in dils pensums 

primars d‘ina vischnaunca. Tonaton ei il project digns da vegnir 
realisaus. Cun la realisaziun dil project segirescha la 
vischnaunca numnadamein l‘utilisaziun d’anteriuras stanzas da 
scola che vegnan actualmein strusch duvradas. Il necessari 
spazi ei avon maun e l‘interessenza ei dada. La rendita ord il 
project ei mudesta. Cun ils tscheins d’affittaziun sepagan ils 
cuosts d’investiziun. In grond avantatg per la vischnaunca ei 
denton che famiglias giuvnas san prender domicil en nossa 
vischnaunca. Quei generescha svilup economic ed entradas da 
taglia. Plinavon ei il project in accent encunter la demografia dils 
davos onns.

Departament scolaziun

Proposta
La suprastonza communala propona alla radunonza 

communala d’approbar il project habitaziuns casa da scola 
Sumvitg e da conceder il credit brut 985'000 francs. 

Tractanda 5: Tractaziun ed approbaziun dil project 
Salischinas e concessiun dil credit brut da 821'000 francs

L’idea da realisar a Salischinas in lag da far bogn exista gia 
dapi igl onn 1997. Igl onn 2013 ei quella idea vegnida 
sviluppada vinavon entras ina gruppa d’interess. Il project 
sustegn las stentas dalla Surselva da rinforzar il turissem da 
stad. Quellas stentas ein oravontut sin fundament dalla midada 
dil clima necessarias. En quei connex han giu liug ils 8 da 
schaner 2014 ed ils 7 da fevrer 2016 discuors cun igl uffeci per 
la natira ed igl ambient. Igl uffeci per la natira ed igl ambient ha a 
caschun da quels inscunters constatau che la realisaziun d’ina 
zona da sport e recreaziun incl. lag da far bogn ei interessant.

Las finamiras definidas dalla suprastonza communala en 
collaboraziun cull’Uniun Lag Salischinas dil project ein:

– crear ina purschida differenziada e tschentar quella sin fiera,
– rinforzar il turissem dalla Surselva cun focus sin il svilup dil 

turissem da stad,
– segirar plazzas da lavur, crear novas e frenar la 

depopulaziun dalla regiun,

– crear nova valur ella regiun,
– meglierar l’attractivitad da habitar ella regiun ed augmentar 

la valur dallas immobilias,
– generar valurs persistentas.

Cun elaborar e sviluppar il plan da master «Lag Salischinas» 
vegn sin fundament dallas enconuschientschas ord ina analisa 
extendida sviluppau vinavon in project ch’ei absolutamein unics.

La purschida dil Lag Salischinas sedrezza ad in segment da 
hosps activ che s’interessescha per la natira. Il potenzial cultural 
e natural duei vegnir nezegiaus ed aschia differenziar la 
purschida sin fiera. Cul project Salischinas duei vegnir creau 
purschidas el sectur dil turissem migeivel. Ei duei dar 
numerusas activitads datier alla natira cun focus sin la stad. Las 
purschidas dueien esser nua ch’igl ei pusseivel commercialas 
ed offeridas da differents furniturs da prestaziuns.

La natira ed il Rein dueien star el center. Cul project duei la 
valur dil liug vegnir augmentada e la purschida da loschament 
dalla regiun vegnir differenziada. Ils hosps duei vegni sensibilisai 
sin las tematicas persistenza, turissem natiral, regiunalitad e sin 
activitads ella natira. Cun integrar il territori natural protegiu 
nescha la schanza da crear in project unic alla porta tier la 
Greina. Igl engaschi persunal ed igl interess ella regiun ei 
gronds e l’idea da realisar quei project vegn beneventaus da 
biars pertuccai. 

Lavurs exequidas en la davosa fasa
En la davosa fasa dil project ein differents projects parzials 

vegni elaborai parallelamein. En quei connex ein suandontas 
lavurs vegnidas lantschadas:

– elaboraziun dil plan da fatschenta ed examinaziuns 
pertuccont la realisabladad economica, 

– examniaziuns pertuccont la midada dil plan da zonas,
– contractivas pertuccont il terren,
– examinaziuns tecnicas pertuccont la construcziun dil lag, la 

dislocaziun dallas petgas da tensiun aulta dalla Swissgrid 
SA,

– elaboraziun d’ina concentraziun d’utilisaziun e d’in program 
da spazi,

– integraziun dils uffecis cantunals e dallas uniuns per 
protecziun digl ambient el process.

Cun las lavurs terminadas ei il potenzial dil Lag Salischinas 
vegnius confirmaus, la realisaziun concepida ed emprems 
discuors cun differents uffecis (d.a. uffeci per svilup dil territori, 
uffeci per economia e turissem, uffeci per la natira ed igl ambient 
e.a.v.) e la Regiun Surselva menai. A caschun da differentas 
sedutas, sentupadas e cun communicaziuns alla pressa ein las 
persunas interessadas (d.a. l’agricultura, la populaziun ed 
organisaziuns localas) vegnidas integradas en questa fasa.

En la davosa fasa ein impurtontas examinaziuns e lavurs per il 
project vegnidas fatgas. Sin fundament dils resultats dallas 
examinaziuns pertuccont fatgs economics, fatgs dalla 
planisaziun locala e fatgs tecnics ei il liug vegnius evaluaus. 
Plinavon ei il perimeter dil project vegnius definaus sin 
fundament dalla situaziun dalla natira risguardond il program da 
spazi ed aspects dil menaschi. Quei perimeter survescha sco 
basa per la proxima fasa e risguarda tut las rescas dil project 
enconuschentas (d.a. cultura alternonta, zona da protecziun 
dallas auas, rievens, rempars e.a.v.).

En quei connex han era giu liug discuors e sentupadas 
d’informaziun culs cultivaders pertuccai pertuccont mesiras da 
cumpensaziun per il terren agricol che va a piader cul project 
Salischinas. Quels discuors ein medemamein vegni risguardai 
tier la fixaziun dil perimeter e tier las skizzas dils lags. 

Cun il TCS ha saviu vegnir fatg ina declaronza d'intenziun 
pertuccont il menaschi dil camping/glamping. Il TCS ha interess 
d'investar el camping/glamping e da menar quel sco gestiunari. 
En in proxim pass duei vegnir fatg in precontract cul TCS. 
Plinavon vegn il TCS integraus tier las damondas che pertuccan 
il menaschi tier las proximas lavurs da planisaziun. Ils cuosts per 
quellas examinaziuns vegn il TCS a surprender. 

Prevista proxima fasa
En la proxima fasa dil project Salischinas vegn il project 

concretisaus. Ils proxims meins vegn perquei elaborau ils 
detagls. Per quellas impurtontas lavurs che suondan ei 
l’organisaziun dil project vegnida adattada. Da niev ei il project 
integraus ell’organisaziun communala. La suprastonza 
communala ha elegiu ina cumissiun che persequitescha vinavon 
il project.

Alla cumissiun fan part:
– Beer Luis, Rabius
– Candinas Armin, Rabius, president communal
– Collenberg Fabian, Sumvitg, canzlist communal
– Giger Emanuel, Surrein
– Maissen Curdin, Rabius
– Wenzin Placi, Walenstadt, president dalla cumissiun

 
L’integraziun dil project el menaschi da vischanunca porta 

oravontut avantatgs enviers gruppas d’interess ed uffecis. La 
cumissiun accumpogna il project e segida cun la vischnaunca 
pertuccont il svilup dil project e cusseglia ils gremis communals 
cumpetents tier las decisiuns. Per che la duida professiunalitad 
seigi garantida duei il biro d’inschignier Cavigelli da Glion 
surprender l’incarica da menader da project tecnic. Per la part 
dall’economia da menaschi duei Quant SA da Flem surprender 
la rolla da menader da project. 

A vesta dalla procedura da baghegiar per il project Salischinas 
spetgan sco emprem las lavurs preparatoricas pertuccont la 
planisaziun locala. Concret basegna ei in’adattaziun dil plan 
directiv regiunal e silsuenter ina revisiun dil plan d’utilisaziun. 
Per quellas adattaziuns basegna ei in accumpignament stretg dil 
biro da cussegliaziun Ecowert, Cuera pertuccont damondas digl 
ambient. L’integraziun dalla examinaziun pertuccont la 
dislocaziun dall’ovra da chis e sablun ei ina impurtonta cumpart 

dil project e vegn beneventada digl uffeci per svilup dil territori e 
digl uffeci per la natira ed igl ambient.

 
Avon che la procedura dalla planisaziun locala vegn iniziada 

eis ei previu da menar atras ina concurrenza d’architectura per 
anflar la megliera varianta da concepziun dil territori e 
dall’architectura. Sper ils facturs dall’economia publica ed ils 
aspects dil menaschi e dall’estetica duei vegnir risguardau en 
special la posiziun generala dil project cun las activitads dalla 
natira e dall’aua. Quels resultats dueien survir sco basa per il 
plan da formaziun respectivamein per la revisiun dalla 
planisaziun locala.

In ulteriur pachet da lavurs pertucca la communicaziun cun las 
persunas interessadas. D’ina vart va ei per informar la 
populaziun ed ils purtaders da decisiuns dalla regiun davart il 
stan dil project e buca sco davos davart la procedura politica 
pertuccont la planisaziun locala e la finanziaziun dil project. 
Plinavon eis ei previu d’informar ils uffecis cantunals e regiunals 
davart il svilup dil project e l’integraziun dallas organisaziuns per 
il schurmetg digl ambient. Ultra da quei eis ei previu da 
communicar cun la fiera per generar ina damonda stabila tier 
l’avertura da Salischinas.

Il plan da fatschenta che vegn specificaus en collaboraziun 
cun il TCS furnescha la basa per il plan dil quen da gudogn e 
sperdita per ils emprems 10 onns. Quei plan survescha sco 
plausibilisaziun dils cuosts da detagl ed ei la basa per elaborar 
in contract da gestiunari e dil model da finanziaziun per il 
menaschi da loschament. Ina ulteriura impurtonta lavur ei il 
sclarir la finanziaziun dils lags. Perquei dueien differents models 
da finanziaziun vegnir analisai. In model da finanziaziun regiunal 
duei sche pusseivel haver prioritad. Quei oravontut a vesta dil 
fatg ch’il project duei generar valur economica per la regiun. 
Plinavon dueien pusseivladads da collaboraziun cun projects 
locals e regiunals vegni sclari.

Cuosts e finanziaziun
Ils cuosts per quellas lavurs che spetgan sebasan sin offertas 

e muntan totalmein 821'000 francs. Ils cuosts semetten 
ensemen sco suonda:

planisaziun dil territori e cussegliaziun frs. 318’000
digl ambient
examinaziuns tecnicas frs. 109’000
communicaziun, management da project, frs. 248’000
finanzas
atgnas prestaziuns frs. 146’000
total frs. 821’000

Per reducir ils cuosts dalla vischnaunca ha la suprastonza 
communala fatg ina damonda per ina contribuziun da 50 % vid 
ils cuosts al program San Gottardo. La decisiun ei aunc aviarta, 
ils resuns ein denton positivs. Plinavon sustegn il TCS, l’Uniun 
Lag Salischinas e la Societad da construcziun Zurlinden da 
Turitg las lavurs che suondan. Consequentamein eis ei previu 
da cuvierer ils cuosts sco suonda:

cuosts total frs. 821’000
TCS* frs. 73’000
Societad da Zurlinden frs. 30’000
Uniun Lag Salischinas* frs. 82’000
Program San Gottardo frs. 410’000
cuosts nets per vischnaunca frs. 226’000
*incl. atgnas prestaziuns

Ils cuosts nets per la vischnaunca muntan 226'000 francs, 
schebein San Gottardo dat suatientscha alla damonda.

Conclusiun
Tier il project Salischinas setracta ei per la vischnaunca da 

Sumvitg d’in project dil tschentaner. Per saver realisar quei unic 
project en vischnaunca basegna ei igl engaschi da numerusas 
persunas e la capientscha e la collaboraziun constructiva da 
pliras gruppas d’interess. La suprastonza communala ei 
pertscharta dils cuosts, ei denton suenter ils resultats ordvart 
positivs dalla davosa fasa perschuadida ch’ins duei transferir il 
project en ina proxima fasa. Il project sa dar in impuls a nossa 
vischnaunca e novas perspectivas per las generaziuns che 
suondan. Era nos antenats han giu la curascha per projects 
gronds sco per exempel la construcziun d’ovras hidraulicas. Per 
talas ovras essan nus oz engrazieivels. Lein pia era haver 
curascha e communablamein cuntinuar cul project Salischinas. 
In project dil qual oravontut nossa giuventetgna e las 
generaziuns che suondan dueien profitar. A caschun dalla 
radunonza communala vegn Andreas Bärtsch dil biro Quant SA, 
Flem a presentar en detagl il project.

Departament economia publica en general

Proposta
La suprastonza communala propona alla radunonza 

communala d’approbar il project Salischinas e da conceder il 
credit brut da 821'000 francs.

Tractanda 6: Tractaziun ed approbaziun dil project sanaziun 
Via Naustgel e concessiun dil credit brut da 2'400'000 francs 
per mauns dalla votaziun all’urna

La Via Naustgel ei vegnida construida naven digl onn 1965 
entochen 1980 sco via d’uaul cun access per l’Alp Naustgel. La 
via sepresenta actualmein en in plitost schliet stan e basegna 
ina sanaziun. Igl uffeci forestal cantunal ha perquei lantschau igl 
onn vargau la planisaziun dalla sanaziun da quella via. La lavur 
da planisaziun ei vegnida surdada al biro d’inschignier Deplazes 
da Surrein. La via cun ina lunghezia da 7.17 km ei da fetg 
gronda impurtonza per la cultivaziun digl uaul. Il davos 
tschancun naven digl anteriur tschaler da Naustgel (km 6.66) 
entochen tier la stalla (km 7.17) ha negina muntada per igl uaul, 
vegn denton duvrada per l’agricultura sco access tiels 
stabiliments d’alp. Sco usitau tier sanaziuns da vias forestalas ei 
igl uffeci forestal cantunal menader da project. La vischnaunca 
sco possessura figurescha sco patrun da baghegiar.

Il project
Mintga via naturala che survescha al forestalesser ni sco via 

da funs all’agricultura ha per regla ina fundaziun da plirs 
decimeters che consista orda material empau pli grop. La 
cuvrida suren cun ina grossezia da 510 cm ei pli fina e 
lubescha aschia in traffic ruasseivel. Tier la Via Naustgel ei la 
cuvrida fina el decuors dils davos 4050 onns vegnida isada e 
lavada naven. Ussa fuorma per gronda part mo pli la fundaziun 
cun biara crappa libra la surfatscha silla quala il traffic forestal 
ed agricol carrescha. La pendenza dalla via ed ils vehichels 
grevs procuran che la via vegn muort la biara crappa silla 
surfatscha adina isada e lavada ora dapli. Era ils viandonts ed 
en special ils animals da casa sco per exempel las vaccas tier la 
scargada dall’Alp Naustgel van mal sin quella via carpusa.

Il project da sanaziun dalla Via Naustgel preveda da manizzar 
il material da fundaziun existent dalla via cun maschinas 
adattadas per aschia gudignar il material fin che ligia e dat 
puspei la stabilitad alla fundaziun. La surfatscha dalla via che 
vegn tractada aschia munta ca. 22'000 m². Silla fundaziun 
“refrestgentada” vegn ina nova cuvrida fina rasada. Persuenter 
vegn duvrau ca. 1'500 m³ material fin da vias.

 
La Via Naustgel va duas gadas tras las zonas da schurmetg 

dallas auas S2 ed S3 ch’ein vegnidas fixadas ensemen culla 
zona S1 per schurmegiar las fontaunas dil provediment d’aua da 
Val e Portas d’auas nuscheivlas. Tenor la legislaziun federala 
vertenta dat ei tier la construcziun ni era sanaziun da vias en 
quellas zonas restricziuns. Aschia sto l’aua da vias ella zona S3 
saver cuorer giu dalla vart sut dalla via sill’entira lunghezia e 
senza canals, quei ch’ei ella pratica tier ina via naturala cun urs 
verdegai da vart sut buca pusseivel. Ella zona S2 sto la via 
haver ina cuvrida dira da betun ni catram e l’aua dalla via sto 
vegnir rimnada en tumbins e menada en bischels ord la zona. 
Per ademplir quellas pretensiuns survegn la Via Naustgel sin ina 
lunghezia da 580 m ina cuvrida da catram cun ina canal per 
liung dalla via dalla vart encunter munt che rimna l’aua dalla via 
e meina quella en tumbins. Ils bischels per rimnar e menar 
naven l’aua han ina lunghezia da 1’060 m.

Las stortas a péz, che vegnan strapazzadas il pli fetg entras il 
traffic, dueien survegnir ina cuvrida da betun sco gia fatg tier 
entginas stortas a péz dalla Via Naustgel e dalla Via Glivers. 
Plinavon vegn en differents loghens priu giu parts da greppa da 
vart su ni construiu mirs da crappa per aschia slargiar la via sin 
tschancuns stretgs. Gest sur la punt digl Uaul Grond sto la via 
vegnir francada da vart sut cun preits da fier sin ina lunghezia 
da ca. 15 m. Il project preveda era da sanar differentas 
tschaffadas da dutgs e da bischels che meinan l’aua sut la via 
ora.

La cumpart via ell’Alp Naustgel (km 6.66  7.17) vegn sanada 
sin ina lunghezia da 510 m ella medema moda e maniera sco la 
via forestala. Per menar naven l’aua dalla via e dallas plauncas 
tier grondas plievgias e tier la terrenada eis ei necessari da 
construir ina canal ferma per liung dalla via che rimna e meina 
naven l’aua senza che la via vegn trasora magliada ora. 

Il material ch’ei danvonz ord ils differents scavaments (ca. 
3'500 m³) vegn deponius en loghens adattai per liung dalla via.

Etappa 1: via d’uaul
La sanaziun dalla via ei previda en pliras etappas. L’emprema 

etappa pertucca la via d’uaul naven dil km 3.10 (Muletg Sut) 
entochen km 6.66 (tschaler da Naustgel). Las lavurs per quei 
tschancun ein previdas per igl onn current.

Etappa 2: via d’agricultura
La secunda etappa pertucca il tschancun ell’Alp Naustgel 

naven da km 6.66 entochen 7.17. Tier quella etappa setracta ei 
d’in tschancun per il diever agricol. La realisaziun da quella 
etappa vegn probablamein pér a succeder igl onn 2023. 

Etappa 3: via d’uaul
La tiarza etappa pertucca il tschancun naven da km 0 tochen 

km 3.10. Ei setracta puspei d’in tschancun ch’ei necessaris per 
la cultivaziun forestala. Quei tschancun duei pér vegnir realisaus 
cura che la via dil Con ei realisada entras la meglieraziun. 
Entras quei sa vegnir impediu donns vid la via entras transports 
per la construcziun dalla via dil Con.

Cuosts e finanziaziun
Ils cuosts da tuttas treis etappas muntan 2'400'000 francs. Ils 

cuosts per las differentas etappas sepresentan sco suonda: 

Etappa 1 (via d’uaul) frs. 955’000
Etappa 2 (via d’agricultura) frs. 185’000
Etappa 3 (via d’uaul) frs. 1'205’000
Reservas frs. 55’000
Total frs. 2'400’000

L’emprema etappa (via d’uaul) vegn subvenziunada cun 72 %. 
Aschia muntan ils cuosts nets per quella cumpart rodund 
268’000 francs. 

Las Squadras

Informaziuns cuortas
Elecziuns dil Cussegl grond

Ils 15 da matg 2022 ei il di d’elecziun pils deputai dil Cussegl 
grond. Il cumin dalla Cadi elegia quater deputai pil Cussegl 
grond. Per l’emprema gada vegn il Cussegl grond elegius tenor 
il niev sistem electoral. Elegiu vegn tenor il sistem da proporz 
dubel, igl aschinumnau «Punklheim dubel».

Co funcziunescha quei sistem?
Ils votants retscheivan sco usitau sil pli tard treis jamnas avon 

l’elecziun il material electoral. Sco tier il Cussegl naziunal vegn 
daniev era il Cussegl grond elegius cun ina gliesta. Elegiu vegn 
sco tochen dacheu en ils 39 cumins dil cantun. Ils 120 sezs 
vegnan reparti sils cumins risguardond il diember da habitonts. 
Mintga cumin ha silmeins in sez. Mintga votant survegn las 
gliestas prestampadas da lur cumin. Plinavon survegn mintga 
votant ina gliesta vita. El cumin dalla Cadi san ils votants dar 
quater vuschs. Elegibel ein mo persunas ch’ein sin ina dallas 
gliestas dil cumin dalla Cadi. Mintga vusch quenta per la 
candidata ni il candidat e per la partida dalla candidata ni dil 
candidat. Igl ei pusseivel da dar giu ina gliesta prestampada 
senza far midadas. Igl ei denton era pusseivel da strihar 
persunas sin la gliesta prestampada ni da strihar e scriver si 
persunas d’autras gliestas persuenter (panaschar). Ultra da quei 
ei era il cumular lubiu. Pia da scriver duas gadas il medem num 
sin la gliesta. Sco tier las elecziuns dil Cussegl naziunal eis era 
pusseivel da prender la gliesta vita e scriver sin quella ils 
favorits.

Las Squadras
La via d’agricultura vegn buca subvenziunada digl uffeci forestal 
cantunal. La suprastonza communala ha denton fatg ina 
damonda per subvenziuns agl uffeci d’agricultura e 
geoinformaziun. Entochen oz ha la suprastonza communala 
aunc buca retschiert ina risposta. 

La tiarza etappa vegn subvenziunada digl uffeci forestal 
cantunal. L’altezia dallas subvenziuns ei aunc buca decidida. 
Nus sperein denton che la participaziun succedi en rama 
dall’emprem etappa, pia circa 70 %. 

Schebein igl uffeci d’uaul e prighels dalla natira 
separticipescha vid la tiarza etappa cun bien 70 % muntan ils 
cuosts nets per la sanaziun dall’entira via 815'000 francs. Buca 
risguardau en quella summa ein eventualas subvenziuns per la 
secunda etappa entras igl uffeci agricol cantunal. Per reducir ils 
cuosts da vischnaunca duei aunc vegnir fatg ina damonda al 
Padrinadi per vischnauncas muntagnardas. 

Conclusiun
Cunquei ch’ils cuosts survargan la cumpetenza finanziala dalla 

radunonza communala duei tenor art. 27 b) dalla constituziun 
communala la cuminonza dils votants decider ils 15 da matg 
2022 davart quei project. Malgrad ils considerabels cuosts ei la 
suprastonza communala perschuadida che quei project ei 
necessaris. Grazia al generus sustegn finanzial entras 
subvenziuns ein ils cuosts en rama surportabla per la 
vischnaunca. La via ei da gronda impurtonza per il forestalesser 
e per l’agricultura. Per saver cultivar a liunga vesta igl uaul e 
garantir in bien menaschi d’alp ei ina sanaziun dalla via 
necessaria. 

Departament forestal

Proposta
La suprastonza communala propona alla radunonza 

communala d’approbar il project sanaziun Via Naustgel e da 
conceder il credit brut da 2'400'000 per mauns dalla votaziun 
all’urna.

Tractanda 7: Tractaziun ed approbaziun dalla revisiun 
parziala dils statuts digl Uffeci funsil Cadi

Ils 25 da november 2021 ein ils delegai dil register funsil Cadi 
sefatschentai cun la revisiun parziala dils statuts 
dall’organisaziun. Ils statuts vertents dateschan digl onn 2007. 
La revisiun deliberada per mauns dallas vischnauncas 
cumpeglia il sutnumnau cuntegn.

– La revisiun parziala risguarda las midadas dil dretg cantunal 
ch’ein succedidas ils davos onns. 

– Las vischnauncas affiliadas vegnan menziunadas sin 
fundament dil stan actual. La vischnaunca Breil ha 
bandunau la corporaziun.

– Il passus davart la repartiziun da vuschs tier l’emprema 
radunonza da delegai ei danvonz e vegn cheutras strihaus. 

– Da niev duei il fondo da reservas vegnir emplenius entochen 
ch’el contonscha il total da cuosts annuals d’in onn da 
fatschenta (ella media dils cuosts totals dils davos onns). 

La revisiun cuntegn adattaziuns formalas tier ils art. 1, 2, 7, 9, 
18, 21 e 24.

Igl art. 8 pertuccont referendum facultativ vegn strihaus. Quei 
cun igl argument ch’il referendum facultativ ei reglaus tier mintga 
vischnaunca gia ella constituziun communala. 

Plinavon duei igl art. 22 vegnir adattaus. Daniev duei dil surpli 
d’entradas vegnir mess minimalmein 10 % en in fondo da 
reservas tochen che quel ha contonschiu in’altezia ella media 
dils cuosts totals dils davos onns da fatschenta digl uffeci funsil. 
Sch’il fondo da reservas croda sut 200’000 francs vegn in 
eventual deficit repartius tenor il diember da fatschentas 
dilucidadas e las entradas recaltgadas ord talas el decuors dils 
davos tschun onns. 

La suprastonza communala ha tractau ils statuts novs ed 
approbau tals a caschun dalla seduta dils 6 da december 2021. 
Ella sa cumpleinamein ir d’accord cun las adattaziuns ch’ein 
proponidas dalla radunonza da delegai. Tenor art. 30 al. 1 f) 
dalla constituziun communala decida la radunonza communala 
davart la participaziun a corporaziuns ed uniuns d’interess dil 
dretg public. Perquei vegn questa fatschenta suttamessa per 
approbaziun alla radunonza communala.

Departament administraziun communala

Proposta
La suprastonza communala propona alla radunonza communala 
d’approbar la revisiun parziala dils statuts digl Uffeci funsil Cadi.

Las Squadras
Co vegnan ils sezs reparti cun il proporz dubel?

En in emprem pass succeda la aschinumnada attribuziun 
superiura. Quei munta ch’ils 120 sezs vegnan reparti sin las 
partidas tenor las vuschs ch'ellas han contonschiu. Per eruir las 
quotas vegnan ils resultats che mintga partida ha fatg els 
circuits electorals resumai. Questa valetaziun ei necessaria per 
che las vuschs sappien vegnir cumparegliadas sin plaun 
cantunal. Perquei intent vegnan las vuschs ch’ina partida ha 
contonschiu divididas entras il diember da sezs ch’ein d’occupar 
en il cumin. Aschia sa vegnir garantiu che mintga vusch el 
cantun quenta tuttina bia. Ina partida vegn risguardada per la 
repartiziun dils sezs mo sch’ella contonscha sin plaun cantunal 
ina quota d’electurs da silmeins 3 %. En in secund pass suonda 
l’aschinumnada sutattribuziun. Leu vegnan ils sezs che 
cumpettan allas partidas sin plaun cantunal reparti sin ils circuits 
electorals. Mintga cumin survegn il diember da sezs ch’el ha da 
bien tenor ils habitonts e mintga partida survegn tons sezs sco 
igl ei vegniu attribuiu egl emprem pass. En singuls cumins sa ei 
aschia esser che questa repartiziun dils sezs corrispunda buc 
alla fermezia dallas partidas els cumins. Quei vul dir ch’igl ei 
pusseivel che candidatas e candidats vegnan elegi en in cumin 
cun da meins vuschs ch’in candidat d’ina autra partida. 

Ils candidats dalla vischnaunca Sumvitg

Dalla vischnaunca Sumvitg candideschan treis persunas per il 
Cussegl grond. Per l’Allianza dil Center (AdC) candideschan 
Diego Deplazes, Rabius e Fabian Collenberg, Sumvitg. Per la 
Partida populara svizra (PPS) candidescha Marcel Pöhl, 
Rabius. 

Diego Deplazes ei dapi igl onn 2018 
deputau el Cussegl grond e 
candidescha per in’ulteriura perioda 
d’uffeci per l’Allianza dil Center. 
Actualmein ei Diego Deplazes 
engaschaus sco secretari general 
dalla Lia Rumantscha. La cultura ed il 
lungatg romontsch ein sper la 
professiun ina tematica che stat a cor 
ad el e per la quala ei vala la peina 
d’impunder energia ed engaschi. En 
sia veta professiunala ei Diego 

Deplazes staus activs sil sectur pedagogic, denter auter sco 
scolast ella vischnaunca da Sumvitg, silsuenter sil sectur social 
sco menader dalla Curatella professiunala dalla Surselva e 
duront 6 onns sco meinafatschenta dalla casa da tgira 
PUNTREIS a Mustér. Diego Deplazes s’engascha per bunas 
purschidas sil sectur da sanadad e formaziun e quei cun 
promover structuras per ina collaboraziun persistenta en favur 
dall’entira regiun. Cun il presidi dall’Uniun Lag Salischinas 
s’engascha el medemamein per projects innovativs che duein 
purtar svilup all’entira regiun. Diego Deplazes vul luvrar vinavon 
sin palancau cantunal per optimalas cundiziuns da rama. Per 
mantener l’attractivitad da nossa regiun eis ei indispensabel da 
sviluppar cuntinuadamein las purschidas sil sectur da sanadad e 
formaziun. 

Suenter otg onns sco suppleant 
candidescha Fabian Collenberg da 
Sumvitg l’emprema gada sco deputau. 
Dapi terminaziun dil studi d’economia 
da menaschi igl onn 2015 eis el 
engaschaus sco canzlist communal 
tier la vischnaunca Sumvitg. Naven da 
2017 entochen 2020 ha el sper igl 
engaschi per la vischnaunca fatg in 
master sil sectur d’economia da 
menaschi. Fabian Collenberg 
s’engascha per pliras uniuns en 

suprastonza. Denter auter eis el en suprastonza dall’Uniun Lag 
Salischinas, dall’Uniun da cultura e sport Cumpadials e dil CB 
Trun/Rabius. Plinavon eis el copresident dil Giuven Center 
Grischun. Sco suppleant da deputau ha el gia astgau prender 
part ad entginas sessiuns dil Cussegl grond el decuors dils 
davos otg onns. Sper ils interess dalla generaziun giuvna vul el 
s’engaschar per il svilup economic e dalla digitalisaziun. 
Plinavon stattan ils interess dallas vischnauncas ellas regiuns 
perifericas a cor ad el. Entras siu engaschi sco canzlist 
communal eis el bein informaus davart ils basegns da nossas 
vischnauncas muntagnardas e ha consequentamein 
experientscha e savida bein adattada per semetter en per 
nossas vischnauncas muntagnardas. 

Il candidat dalla Partida populara 
svizra Marcel Pöhl ha 28 onns e 
habitescha a Rabius. El ha fatg igl 
emprendissadi sco emploiau da 
commerci en detagl a Mustér. Suenter 
igl emprendissadi ha el luvrau tschun 
onns per las pendicularas da Mustér. 
Plinavon ha el rimnau experientscha 
ella vendita ellas stizuns dils vitgs da 
Rabius, Surrein ed Andiast. Dapi igl 
onn 2017 eis el engaschaus per la 

Pleiv Sumvitg. Da present lavura Marcel Pöhl sco caluster dallas 
baselgias da Rabius e Surrein e sco caluster dallas capluttas da 
Reits e Bogn Tenigia en Val Sumvitg. Igl onn 2020 eis el 
sescolaus vinavon e ha fatg il cuors da caluster. Quella 
scolaziun ha el terminau cun success. Plinavon eis el in 
passiunau organist. Sper siu engaschi sco organist per la 
baselgia da Rabius segida el sco organist en autras pleivs 
ordeifer il cantun Grischun ed ell’Austria. Marcel Pöhl 
candidescha per l’emprema gada per il Cussegl grond. Cunquei 
ch’el s’interessescha per la politica e per rimnar experientscha 
politica eis el entraus ella partida populara igl onn 2019. 

Suprastonza communala


